
QUAND HAJJ VINE OBLIGATOIRE LOR ENE DIMOUNE ? 
 
Hajj li ene pilier fondamental de l'Islam pareil couma Namaz, Roza, Zakaat zotte banne 
piliers fondamental de l'Islam. Hajj li obligatoire lor ene personne ki majeur et ki ena le 
moyen. 
 
KI VEUT DIRE "ENA LE MOYEN" ? 
 
Ena le moyen veut dire : 
 

1. ki li ena le moyen financier pou paye so transport pou alle Makkah, Mina, Arafaate 
et retourne so la caze. Dans nous contexte, ça veut dire ki li ena le moyen paye so 
billet d'avion aller-retour pou Makkah et paye so transport pou alle dans banne lieux 
ki important dans Hajj couma Mina et Arafaate. Et aussi l’argent pou so Qourbani. 

2. ki li ena le moyen financier ki permette li gagne so banne nécessités couma       
nourriture et logement pendant so voyage, et pendant so séjour à Makkah, Mina et 
Arafaate juska ki li retourne chez li. 

3. Ene madame, li bizin étre accompagné par ene mahram tel comme missié, papa, 
frère, garçon etc., sinon Hajj pas pou obligatoire lor li même si li ena le moyen     
financier.  

4. Ene missier, li bizin aussi ena suffisamment moyen pou subvenir à banne nécessité 
de so madame, zenfants et tous banne ki sous so responsabilité, pendant so l'absence 
juska ki li retourne so la caze. 

Quand ene personne, apart so la caze ki li resté, so capital ki li bizin pou roulement so 
business, so banne z'outil travail, so moyen transport et so dette, li possède ça quantité 
mentionné la haut dans banne mois de Hajj, alors Hajj fini vine obligatoire lor li. Astère 
tanque possible, li bizin pas tardé pou faire so Hajj. 
 
 
ENE MADAME FAIRE HAJJ SANS MAHRAM : 
 
Ene madame li pas gagne droit sorti depi dans so la caze pou alle faire Oumrah, Hajj ou 
n’importe ki voyage ki dépasse 77 Km sans ki li accompagné par ene mahram. Si malgré 
ça, li alle faire Oumrah ou bien Hajj, alors li pou sorti avec désobéissance et la colère    
Allah Ta'ala lor li. Li makrooh tahreemi (fortement détester dans Shariat) pou faire   
Oumrah et Hajj dans sa façon la et li ene péché. Akoze Rasouloullah fine dire : "Faudré 
pas ene madame faire Hajj sans ki li ena ene mahram avec li". (Daarqoutni/ Al- Bazzaar) 

